
Ang pagmentinar sa pinulongan sa imong pamilya nahimong
pundasyon sa tanang kalamboan sa pinulongan sa ulahi.
Ang imong anak dali nga makakuha og daghang mga
pinulongan kung sila adunay mga higayon nga makakita,
makadungog og makigkomunikar sa kusgan nga mga
modelo sa pinulongan.

Ang Mga Propesyonal sa Unang Tuig sa Victoria gigiyahan sa
Victorian Early Years Learning and Development Framework
(Gambalay sa Sayo nga mga Tuig sa Pagkat-on og Pag-
uswag sa mga Victorian) (VEYLDF). Giila sa Gambalay ang
multilinggwalismo isip usa ka asset og nag-establisar sa
pagdahom nga ang mga bata masuportahan sa pagpadayon
sa ilang [mga] pinulongan sa pamilya, pagkat-on og English
isip dogang nga pinulongan, og pagkat-on og mga pinulongan
gawas sa English samtang nagtambong sa Mga programa sa
Edukasyon og Pag-atiman sa Unang Tuig (VEYLDF, 2016 ).

Adunay daghang benepisyo alang sa imong anak sa
pagpadayon og pagmintinar sa pagpalambo sa ilang [mgal]
pinulongan sa pamilya:

¢ Angimong anak makahimo sa pagpalapad sa ilang
cognitive flexibility og kalamboan pinaagi sa paggamit
sa inyong pamilya nga pinulongan.

e Ang pagmentinar sa imong [mga] pinulongan sa pamilya
mahinungdanon alang sa mga relasyon sa pamilya,
paghimo og mga koneksyon og pagbati sa pagkasakop.

¢ Ang [mga] pinulongan sa pamilya hogot nga nalambigit sa
pagkatawo, kultura og kaayohan sa imong anak.

e Ang kabatid sa [mga] pinulongan sa imong pamilya
nagsuporta sa imong anak sa pagkat-on og dugang nga
mga pinulongan sama sa Iningles.

Ang VEYLDF (2016) nagpatin-aw sa mga magtutudlo nga
ang 'pagkuha ug pagmentinar sa una o panimalay nga

mga pinulongan adunay mahinungdanon ug padayon nga
papel sa pagtukod sa pagkatawo' (pg. 18). Busa, usa ka
mahinungdanong bahin sa pagsuporta sa pagpalambo

sa English isip dugang nga pinulongan mao ang alang sa
mga magtutudlo og mga pamilya nga makiglambigit sa
panagtambayayong aron sa pagdasig og pagsuporta sa mga
bata sa pagpadayon og pagpadayon sa pagpalambo sailang
[mga] pinulongan sa pamilya.

Pagpalambo sa English isip Dugang nga
Pinulongan sa Edukasyon sa Sayo nga
Pagkabata og Kalibutan sa Pag-atiman

Ang imong anak adunay daghang mga oportunidad sa
pagkat-on og English sa Edukasyon sa Sayo nga Pagkabata og
Kalibutan sa Pag-atiman sa Victorian. Ang panukiduki nagsulti

kanato nga 'ang mga bata mahimong malampuson nga
makakat-on og Iningles (o laing pinulongan) isip dugang nga
pinulongan pinaagi sa pagkaladlad sa pinulongan, klaro nga
modelo og pagtudlo sa pinulongan, og tukma nga panahon sa
pagbaton sa bag-ong pinulongan' (VEYLDF, 2016, pg. 22).

Ang pagkahibalo sa usa ka pinulongan makatabang sa
mga bata nga masabtan kung giunsa paglihok ang ubang
mga pinulongan. Ang mga kahanas nga napalambo sa mga
bata sa usa ka pinulongan mahimong mabalhin ngadto sa
bag-ong pinulongan. Pinaagi sa pinulongan sa pamilya nga
masabtan sa mga bata ang bag-ong pinulongan, ang mga
lagda og bokabularyo niini. Sa diha nga ang imong anak
nakiglambigit sa usa ka palibot sa pinulongang Iningles,
makabaton sila og oportunidad nga makadungog sa Iningles
sa daghang lain-laing konteksto. Gusto nila nga moapil

og makigdula sa ubang mga bata og ang mga magtutudlo
maghatag og maayong mga modelo og daghang mga
oportunidad alang sa imong anak nga makadungog og
magpraktis sa English.

Ang mga kahanas sa pinulongan molambo sa tulin nga
angay sa mga kasinatian sa una nga pinulongan sa bata,
pagkaladlad sa bag-ong pinulongan og bag-ong mga

palibot diin sila nagkat-on. Ang mga bata nga nagkat-on og
daghang mga pinulongan sa samang higayon mahimo, sulod
sa usa ka yugto sa panahon, makasulti og mas daghan sa
usa ka pinulongan kay sa lain. Sa sinugdan ang mga bata
mahimong magsagol sa mga pinulongan kon sila mosulti.
Mahimong nahibal-an nila ang pulong sa usa ka pinulongan
og dili sa lain. Aron mahuptan ang pagkalunsay sa ilang
paghambalanay, ginagamit nila ang mga tinaga nga ilang
nahibaluan. Kini usa ka natural og mapasiboon nga kahanas
nga nagpalambo sa mga bata samtang sila naggamit sa ilang
mga pinulongan sa lainlaing mga konteksto.

Hinumdumi...

Nagkinahanglan kini og panahon aron mapalambo ang
pagkalunsay sa panag-istoryahanay sa usa ka bag-ong
pinulongan og ang mga bata nanginahanglan og panahon
og dili pugsanay nga suporta gikan sa mga hamtong sa
ilang palibut samtang sila nag-agi sa mga proseso sa
pagkat-on og dugang nga pinulongan.

Katungod sa tanang mga bata ang paggamit og pagkat-on
sa [mga] pinulongan sa ilang pamilya (UNCRC, 1989).

